
宣大總督余子俊上言邊務曰自古命將出師誅暴禁亂

見可而進知難而退進退之閒非車不可臣奉命以來熟

看大同地方山川平曠宣府地方一半相等門庭寇至車

戰爲宜今爲軍之計大率以萬人爲一軍戰車五百餘輛

用步軍十人駕拽行則縱以爲陣止則横以爲營車空缺

去處用鹿角柞補塞凡戰士器械不勞馬馱乾糧不煩自

齎若是虜賊合衆對壘彼用弓矢止有百步技能我用鎗

砲動有三四百步威勢如相持過久彼特分散搶掠我則

出兵或首遏其驕横或尾擊其惰歸前項車營取便策應

運有足之城策不飼之馬此億萬年守邊𥳑易之法也復

具圖本五其一下兵車營圖其二擡兵軍營圖其三樭鹿

角柞營圖其四下椿繩營圖其五擡椿繩營圖其具說甚

詳　上可之遂造戰車數千輛爲練武圖以敎士卒

　〈又按子俊爲此車費用不貲而遲重窐礙不可用初試之日因而死者數人卒歸于廢云〉

甲辰〈成化二十年〉

正月二日京師地震○大同總兵許寧巡撫郭鏜鎮守內

官蔡新下獄會鞫去年失機之故降官有差

二月會試天下舉人命詹事彭華庶子劉健爲考試官取

儲巏等三百人

三月廷試賜李旻白鉞王勑等進士及第出身有差○召

--

總督兩廣右都御史朱英還掌都院事尋加太子少保

　〈英在兩廣繼韓雍之後值兵荒之餘民多横死鋒𥳑及走散岩谷者至連城數百里無烟火蓋因用兵以來戎〉

　〈帥喜邀功每有小寇輒張大賊勢覬用兵得成其私英深知其弊盡反前政竭力勞來下令撫綏猺獠各安生〉

　〈業約飭將士寇來在吾不許輒進兵諸洞氓有倡亂者購首惡誅之而釋其脇從之黨遣復業凡一切征需供〉

　〈饋之具蠲省節縮十去其五數年閒所增户口四十萬餘如矢河荔浦潯融閒皆巨盜巢穴莫不感德畏威乞〉

　〈供職貢　上手勑褒獎稱其協謀撫治使對壘之衆化爲編氓視彼勞師殫費僅成攘却之功者損益大不侔〉

　〈云〉

　〈陳建曰有國者之于夷狄固不可無撫緩之仁亦不可無膺懲之義二者皆不可廢惟其時而不悖其施焉耳〉

　〈先是蠻賊流劫廣東西無完部故韓公雍不得不奮揚威武勦蕩懲創之非黷武也宜也否則縱寇毒吾民矣〉

　〈可乎天威旣震百蠻旣慴雪霜之後必有陽春故朱公英不得不反前政鎮靜撫綏之非姑息也亦宜也安轉〉

　〈猺獠卽可以安吾民也二公所行皆適其時而各有攸當不可以此廢彼不可以彼議此後之爲政者察焉〉

江西處士胡居仁卒

　〈居仁字淑心餘于人少學舉子業稍厭之旣而聞吳聘君與弼講義理之學于崇仁里第慨然往從之遊于是〉

　〈盡去舊學一以求道爲心專用心于內其學以忠信爲本以力行爲要因以敬名齋動靜語默造次未嘗少違〉

　〈對妻孥如對賓客執親喪哀毀踰節三年不入寢室家貧甚鶉衣簞食處之泰然或爲之慮則曰以仁義潤身〉

　〈以牙籖潤屋足矣與學者講學謂第一怕識見不眞第二怕工夫閒斷多有矣質者好高入于禪騁詞失于矜〉

　〈不知操存省察爲何事安能造道德之域提學僉事李齡聘請主敎白鹿洞書院　淮王殿下請講周易待以〉

　〈賓師之禮卒年五十一所著有敬齋錄居業錄〉

　〈楊廉曰本朝以理學爲倡有河東薛敬軒其讀書錄粹然一出于正未有或之先者也近年乃得餘于胡敬齋〉

　〈所爲居業錄其言精確𥳑當亦粹然出于正者諸書錄之外所見止此耳廉聞敬齋嚴毅淸苦力行可畏其議〉

